
TITLESTA TRIQ TA’ MAJZA

Matul ix-xahar ta’ Dicembru tlestiet Triq oħra bit-tarmac.  Din hija Triq ta’ Majza fl-inħawi tad-Duru.  Għalkemm din hija triq zgħira l-istat tagħha kien ħazin ħafna u għalħekk il-Kunsill ddecieda li jagħtiha prijorita’.

Wara li madwar tlett xhur ilu l-Korporazzjoni għas-Servizzi ta’ l-Ilma kienet bidlet is-servizzi tar-residenti f’ din it-triq f’ nofs Dicembru ngħata bidu għax-xogħol tat-tarmac. Fi ftit jiem il-kuntrattur Road Construction qaxxar il-wicc tat-triq, irranga t-tappiera u kesa bit-tarmac l-istess triq.

B’ hekk issa triq oħra fin-Nadur li kienet għadha qatt ma nksiet bit-tarmac hija lesta.  Sadanittant il-Kunsill qed jaħdem biex fil-gimgħat li gejjin jibda jew jitkompla x-xogħol biex toroq oħra jinksew bit-tarmac.

JIBDA L-BINI TA’ PREMISES GODDA TAL-KUNSILL

Wara li  matul Dicembru sar t-twaqqiegħ tal-latrina pubblika li kien hemm fi Triq it-Tramunatana fl-ewwel jiem ta’  Jannar ngħata bidu għall-bini ta’ ufficini godda għal Kunsill Lokali u latrina pubblika moderna fl-istess post.

Ix-xogħol qed isir mill-kuntrattur Peter Paul Said li ntgħazel wara li kellu l-orħos offerta f’sejħa għall-offerti li saret apposta għal dan ix-xogħol.  Il-kuntrattur ngħata  sal-aħħar t’ April 2005 (erba’ xhur ) sabiex ilesti x-xogħol kollu ta’ kostruzzjoni.

Il-Kunsill qed jippjana illi l-latrina pubblika tkun lesta minn kollox sa’ nofs Gunju fil-ħin għall-festa tal-Imnarja filwaqt illi l-ufficjini  kollha jkunu lesti sa Jum il-Kunsill tas-sena 2005.

Sadanittant l-Kunsill Lokali beda l-process sabiex joħrog tenders għax-xogħolijiet segwenti:-

· tikħil u tpoggija ta’ madum;

· aperturi ta’ barra u ta’ gewwa;
· xogħol ta’ ilma u dawl;
· sistema ta’ air condition;
· provista u stallazzjoni ta’ lift;
· għamara għall-ufficini kollha;
· apparat għal latrina pubblika.
Dawn l-offerti ser jinħargu fl-aħħar gimgħa ta’ Jannar u jagħlqu fil-15 ta’ Frar 2005 f’ nofsinhar.  Kull min hu interessat jista’ jikseb aktar informazzjoni mill-Ufficcju tal-Kunsill Lokali.

TRIQ TAD-DURU – GĦALIEX GĦADHA MA NGĦATATX IT-TIENI KISJA TA’ TARMAC.

Fl-aħħar xhur diversi residenti staqsew għaliex Triq ta’ Duru ma ngħatatx it-tieni kisja ta’ tarmac.

Ir-ragunijiet  għaliex dan ma sarx huma  peress illi l-ewwelnett fil-parti bejn Triq San Koronatu u Triq Rabat għad irid isir xogħol fuq il-main tad-drenagg kif ukoll peress illi fil-bidu tax-xitwa nfetħet parti mit-triq u qed isiru studji mid-Dipartiment tax-Xogħolijiet biex jaraw jekk ikunx hemm aktar movimenti.  Barra dan f’ zewg partijiet tat-triq qed jinbnew ammont ta’ residenzi godda u għalhekk fil-gimgħat li gejjin dawn ser ikollhom iqattgħu it-triq biex jgħaddu s-servizzi tal-ilma u drenagg.  Biex nevitaw li triq li tkun għadha li tlestiet tigi mqatta’ gie deciz li nistennew ftit sakemm dawn jgħaddu s-servizzi.
Sadanittant pero l-Kunsill qed jaħdem biex tinkesa bit-tieni kisja ta’ tarmac dik il-parti ta’ Triq Duru fejn mhemmx xogħolijiet ippjanati kif ukoll Triq San Koronatu kollha.

XOGĦOL FUQ IT-TORRI SOPU MIEXI B’ RITMU MGĦAGGEL

Fl-aħħar gimgħat ix-xogħol ta’ restawr fuq it-Torri Sopu qabad ritmu tajjeb għaliex minn kuntrattur wieħed daħlu jaħdmu tliet kuntratturi.

Infatti l-kuntrattur Emanuel Saliba kompla għaddej bir-restawr u xogħol ta’ kostruzzjoni.  Wara li lesta mix-xogħol kollu fuq il-kamra tat-tarag u garigor gdid huwa beda jibdel il-gebel li kien bil-melħ mis-saqaf tat-torri.  Biex isir dan huwa kellu jarma scaffolding fuq gewwa biex ikun jista’ jirfed is-saqaf u jibdel il-gebel li kien hemm bzonn.  Dan il-kuntrattur fadallu jagħmel ix-xogħol fuq it-tarag ta’ barra u l-erba’ armi li hemm fil-faccata.

Fl-aħħar jiem beda x-xogħol ta’ tikħil mill-kuntrattur John Borg.  Dan għandu esperjenza kbira fix-xogħol ta’ restawr għaliex diga ħadem fuq it-Torri ta’ Kemmuna u fuq dak tad-Dwejra.  Dan il-kuntrattur lesta t-tikħil kollu tal-bejt, kamra tat-tarag u apramorta tat-torri.  Sadanittant fil-granet li gejjin mistenni jibda t-tikħil u tpoggija ta’ cangatura fis-sular t’isfel tat-torri.

It-tielet kuntrattur li beda x-xogħol tiegħu fuq it-torri huwa Steve Mifsud li qed jagħmel l-aperturi tal-injam.  Infatti dan il-kuntrattur beda bil-bieb tal-kamra tat-tarag u bħalissa qed jaħdem il-bieb principali tat-torri, it-twieqi u l-pont li jgħaqqad it-tarag ta’ quddiem it-torri mal-bieb principali.

Il-Kunsill qed jagħmel minn kollox biex ix-xogħol kollu fuq it-torri jitlesta sal-bidu tas-sajf li gej.

OPEN DAY

Il-Ħadd 30 ta’ Jannar 2005 bejn l-10.00a.m. u l-4.00p.m. it-Torri Sopu ser ikun miftuħ għall-pubbliku.  Ir-residenti kollha huma mħegga jmorru jzuru dan it-torri u jaraw ix-xogħol ta’ restawr li sar fih sa issa.  F’ din l-okkazzjoni ser ikun hemm persuni apposta sabiex ifissru x-xogħol li qed isir.

F’ kaz li tkun gurnata bil-maltemp l-Open Day fit-Torri Sopu issir il-Ħadd 13 ta’ Frar 2005 fl-istess ħinijiet.

ATTIVITAJIET TAL-MILIED

KUNCERT NHAR IL-MILIED

Nhar il-Milied fil-Knisja Parrokkjali itella’ Kuncert mis-Socjeta’ tal-Museum bil-kollaborazzjoni tal-Kunsill Lokali tan-Nadur.  

Il-Kuncert ‘Rigal lil Gesu Bambin’ kellu direzzjoni artistika ta’ Mark Azzopardi filwaqt illi l-orkestra kienet immexxija minn Antoine Theuma.  Fil-kuncert ħa sehem kor ta’ tfal subien u bniet mill-oqsma tal-Museum tan-Nadur flimkien mal-kantanti Joe Buttigieg, Monique Cauchi, Dorianne Portelli, Darren Vella u  Pamela Bezzina.

Waqt il-kuncert tkantaw għanjiet popolari tal-Milied b’ diversi lingwi u kien hemm ukoll spjegazzjoni animata tas-sinifikat tal-istess għajniet.  Il-Kuncert itella’ quddiem knisja ippakkjata bin-nies li kollha apprezzaw ix-xogħol li sar mis-socjeta’ tal-Museum kif ukoll it-talent tat-tfal Nadurin.

Waqt l-istess attivita’ saret ukoll il-priedka tat-tifel minn Daniel Portelli u poeziji minn Clayton Galea u Nicholas Haber.

PRESEPJU FI TRIQ DICEMBRU TLETTAX

Għall-ewwel darba il-Kunsill Lokali barra l-presepju fi Pjazza San Pietru u San Pawl ħa ħsieb li jsir ukoll persepju fuq stil differenti fi Triq Dicembru Tlettax.

Il-personaggi ta’ dan il-presepju gew maħduma mid-drapp minn Maria Galea bl-għajnuna ta’ Emily Saliba.  Il-prespju sar fil-parapett tad-dar tal-Kunsillier Joe Zerafa li gentilment offra dan l-ispazju lill-Kunsill.  B’ hekk dan seta’ jitgawda minn kull min jgħaddi minn Triq Dicembru Tlettax u fl-istess ħin kien f’ post kenni għall-elementi tat-temp.

Il-Kunsill Lokali jirringrazzja lil dawk kollha li ħadmu biex dan il-presepju seta’ jsir.  Hemm il-ħsieb li dan il-presepju jibqa’ jintrama kull sena f’ dan il-post.

MEALS ON WHEELS GĦALL-EWWEL DARBA

Għall-ewwel darba fl-okkazzjoni tal-Milied u l-ewwel tas-sena l-Kunsill Lokali ddecieda li joffri ikla sħuna lill-anzjani Nadurin  li għalqu s-sebgħin sena, ma joħorgux minn djarhom u jgħixu weħidhom.

Kienu ħamsa u ħamsin persuna li nhar l-Erbgħa 9 ta’ Dicembru ircevew Meals on Wheels fi djarhom.  Dan tqassam permezz tal-van tal-Moviment Azzjoni Socjali.    

L-anzjani li rcevew din l-ikla fl-okkazzjoni tal-festi kienu sodisfatti b’ din l-inizjattiva gdida u għalhekk il-Kunsill ser jagħmel minn kollox biex din tibqa’ tigi ripetuta kull sena.

KARNIVAL 2005

BILJETTI GĦALL-ANZJANI U PERSUNI B’ DIZABILITA’

Il-persuni anzjani li għalqu u l-ħamsa u sittin sena kif ukoll il-persuni b’ dizabilita’ li għandhom il-Card maħruga mill-Kummissjoni Nazzjonali Persuni b’ Dizabilita’ jistgħu jigbru biljetti kumplimentari għal Karnival Organizzat li ser isir nhar il-Ħadd 6 ta’ Frar 2005 fi Pjazza San Pietru u San Pawl minn nofs siegħa l’ quddiem.  

CARNIVAL TENT PARTY

Il-Ħamis 3 ta’ Frar 2005 mit-8.00p.m. l’ quddiem ser isir Carnival Tent Party fi Pjazza San Pietru u San Pawl.  Għal din l-okkazzjoni ser tintrema tinda kbira.  Ser jmexxu din l-attivita’ l’ aqwa D’J’s lokali.  Kulħadd mistieden jattendi

MISS NADUR CARNIVAL

Għall-ewwel darba ser jigi organizzat il-konkors Miss Nadur Carnival kif ukoll Miss Queen Carnival.  Dan  ser jitella’ fit-teatru MBC nhar is-Sibt 29 ta’ Jannar 2005 fis-7.00p.m. Fil-programm ser jieħdu sehem tfajliet Nadurin u oħrajn minn Malta.  Mistiedna specjali huma l-Young Talent Team u Fabrizio Faniello.

KARNIVAL GĦAT-TFAL FIL-GROUND TAL-ISKOLA

Nhar il-Gimgħa 4 ta’ Frar 2005 sder isir l-Karnival għat-tfal.  Din is-sena dan ser isir fil-Ground tal-Iskola Primarja tan-Nadur u jibda fis-1.00p.m.  Fil-programm ser ikun hemm zfin  karnivalesk mit-tfal u jieħdu sehem l-Animators Disney World u Magician.  Tmexxi l-programm Ylenia Caruana.  Kulħadd huwa mistieden jattendi.

SISTEMA GDIDA TA’ OPEN SKIPS

Il-Kunsill ilu xhur jinnota li l-iskips li hemm fl-inħawi ta’ Xurdin mhux qed jintuzaw kif suppost.  Infatti kwazi kuljum ammont kbir ta’ skart kien qed jintefa barra madwar l-iskips kif ukoll numru kbir ta’ persuni mhux minn Nadur kienu qed jigu jitfgħu l-iskart f’ dawn l-iskips.

Dan qed isir peress illi numru ta’ Kunsilli Lokali f’ Għawdex neħħew dan is-servizz għal kollox minħabba problemi finanzjarji jew għaliex ma setgħux jikkontrollaw l-uzu tagħhom.  Għalhekk ir-residenti ta’ dawn il-lokalitajiet bdew jitilgħu n-Nadur sabiex jagħmlu uzu mill-iskips provduti mill-Kunsill Lokali tan-Nadur. 

Oltre dan b’ effett mill-ewwel tas-sena daħlu fis-seħħ regolamenti oħra illi permezz tagħhom l-edba skip li jkun fih xi materjal tal-bini ma jistgħa jigi mbattal fil-Qortin tax-Xagħra.  Kien hemm ukoll zieda fil-prezz biex jitbattal skip fl-istess post.

Għalhekk il-Kunsill Lokali kellu jiddeciedi:-

1. Illi jerga joħrog l-offerta għall-provista u tbattil ta’ open skips;

2. Jinkariga persuna sabiex l-iskips jkunu mgħassa kontinwament;

3. Jipprovdi l-iskips f’ ħinijiet specifici;

4. Jintroduci ħlas għal persuni mhux minn Nadur li juzaw l-iskips;

5. Jagħmel studju dwar ħwienet li qed jutilizzaw l-iskips.

Għalhekk b’ effett mis-Sibt 15 ta’ Jannar 2005 l-iskips f’ Ta’ Xurdin ser jitpoggew kif gej:-

KULL NHAR TA’ TNEJN BEJN NOFSINHAR U L-ĦAMSA TA’ FILGĦAXIJA

KULL NHAR TA’ ERBGĦA BEJN NOFSINHAR U L-HAMSA TA’ FILGĦAXIJA

KULL NHAR TA’ SIBT BEJN IT-TMIENJA TA’ FILGĦODU U L-ERBGĦA TA’ FILGĦAXIJA.

Ir-residenti tan-Nadur jibqgħu jagħmlu uzu minn dawn l-iskips mingħajr ħlas.

Residenti mhux minn Nadur jridu jħallsu Lm2 kull darba li jagħmlu uzu minn dawn l-iskips.

Minn jinqabad jitfa’ skart fil-post x’ ħin ma jkunx hemm skips jeħel multa’ li tista’ tlaħħaq elf lira Maltin (LM1,000).  Ser isiru spezzjonijiet kuljum u f’ kull ħin biex nizguraw li ma jintafax skart meta ma jkunx hemm skips fil-post.

AKTAR KOTBA GĦALL-LIBRERIJA

Fl-aħħar jiem il-Kunsill Lokali rega’ investa bil-kbir fix-xiri ta’ kotba godda għall-librerija tan-Nadur.  Infatti nxtraw ammont ta’ kotba li jvarjaw minn dawk għat-tfal għal dawk tal-kbar kif ukoll kotba bil-Malti u bl-Ingliz.

Fl-istess waqt il-Kunsill għamel kuntatt mal-kumpanija Miller Distributors sabiex tagħti ammont ta’ kotba godda  b’ xejn għall-librerija.  Il-kumpanija Miller immexxija mis-Sinjura Vella De Fremaux li għandha residenza fin-Nadur accettat li tagħti din id-donazzjoni biex b’ hekk jkompli jikber in-numru ta’ kotba fil-librerija.

Saret ukoll donazzjoni minn Joe Portelli ta’ J. Portelli Projects sabiex jinxtraw kotba kif ukoll offerta ta’ kotba uzati fi stat tajjeb ħafna minn Rina Spiteri.

Il-Kunsill jirringrazzja lill-kumpanija Miller, Joe Portelli u Rina Spiteri  u jħeggeg aktar kumpanija u individwi sabiex jagħmlu donazzjonijiet ta’ kotba anke jekk uzati.

Nfakkru li l-librerija tan-Nadur matul ix-xhur tax-xitwa tkun miftuħa kif gej:-

L-ERBGĦA
Mis-2.15p.m. sal-4.15p.m.

IL-GIMGĦA
Mis-2.15p.m. sal-4.15p.m.

IS-SIBT
Mid-9.00a.m. sal-11.00a.m.

WEEKEND ANZJANI F’ MALTA

L-anzjani ser jittieħdu għal Weekend f’ Malta mill-Gimgħa 14 ta’ Jannar sal-Ħadd 16 ta’ Jannar 2005.

Matul dan il-weekend huma ser ikunu alloggjati fil-Lukanda 4 Star Vivaldi Hotel f’ San Giljan u ser jittieħdu jzuru diversi postijiet ta’ interess fosthom ix-xogħol fuq l-isptar Mater Dei u  il-monti ta’ Marsaxlokk.

L-anzjani kollha jistgħu  jigu għal dan il-Weekend.

AKTAR VANDALIZMU

Sfortunatament matul l-aħħar gimgħat kompliet il-mewga ta’ vandalizmu.  

Infatti fl-aħħar jiem tas-sena tkissret it-tabella tal-Merħba fi Triq ta’ Grunju.  Din it-tabella kellha tinqala’ u ser ikollha issir waħda gdida. Din tiswa madwar Lm250.

Grupp ta’ zgħazagħ għamlu wkoll atti vandali fi Gnien il-Kunsill.  F’ dan il-gnien nqlgħu l-pjanti kollha li kien hemm quddiem l-istatwa tal-Madonna kif ukoll nsterqet kuruna tal-fjuri li kien hemm madwar l-istess statwa.  L-istess statwa giet mħammga bil-ħamrija.

IL-KUNSILL JAPPELLA LIR-RESIDENTI KOLLHA SABIEX JAGĦTU KULL INFORMAZZJONI LI JISTA’ JKOLLHOM ANKE B’ MOD ANONIMU SABIEX JITTIEĦDU PASSI KRIMINALI KONTRA MIN QED JAGĦMEL DAWN L-ATTI VANDALI.

BOZOZ MAĦRUQA

Nfakkru lill-pubbliku li meta tigi rapurtata bozza maħruqa importanti li jingħata n-numru li jkun hemm fuq il-bozza.  Dan in-numru juri li l-bozza hija propjeta’ tal-Kunsill Lokali u għandha tissewwa mill-Kunsill.  Ezempju ta’ numru fuq il-bozoz huwa W019/43
Il-bozoz kollha ornamentali bħal dawk fil-belveders, playing fields u pjazzez jaqgħu tħat il-Kunsill Lokali għalkemm ma jkunx fihom numru.

F’ kaz ta’ bozoz oħra  li ma jkollhomx numru dan ifisser li dawn il-bozoz għadhom jaqgħu taħt ir-responsabilia’ tal-Korporazzjoni Enemalta u jridu jissewwew mill-Korporazzjoni.  F’ kazijiet bħal dawn meta tigi rapurtanta bozza maħruqa għandu jingħata l-indirizz ezatt fejn tkun imwaħħla din il-bozza.

Nitolbu l-koperazzjoni tagħkom sabiex nkunu f’ posizzjoni li nsewwu l-bozoz maħruqa fl-iqsar zmien possibbli.

TRIQ SAN BLAS – IX-XOGĦOL WIEQAF
Ix-xogħol fuq l-aħħar parti ta’ Triq San Blas għadu ma tkompliex peress li hemm problema li għadha ma gietx solvuta bejn il-kuntrattur Road Construction u l-Korporazzjoni għas-Servizzi ta’ l-Ilma u d-Dipartiment tal-Kuntratti.

Il-Kunsill qed jaħdem sabiex din il-problema tigi solvuta biex b’ hekk ikun jista’ jitkompla x-xogħol fuq r-raba’ u l-aħħar parti ta’ Triq San Blas.  Huwa ittamat li tinstab soluzzjoni f’ dawn il-granet biex b’ hekk ikun jista’ jitkompla x-xogħol.

Minn naħa tal-Kunsill kollox huwa lest biex kif isiru s-servizzi godda din il-parti tat-triq tinkesa kollha bit-tarmac.

Sadanittant qed isiru l-perparamenti wkoll biex fl-ewwel parti ta’ Triq San Blas parti sostanzjali oħra tingħata t-tieni kisja ta’ tarmac biex b’ hekk din il-parti tkun lesta minn kollox.  Dan ser isir biex nevitaw aktar ħsarat bl-ilma tax-xita li f’ din il-parti jinzel bi kwantita’ u saħħa kbira.

Minn naħa l-oħra l-kumplament tat-triq ser titħalla b’ kisja waħda sakemm timtela l-barriera tal-Qortin biex kwalunkwe ħsarat li ssir bit-trakkijiet tigi msewwija qabel tingħata t-tieni kisja.

ĦAMES PROGETTI GĦAS-SNIN LI GEJJIN -  X’ QED ISIR.

Kif ħabbar il-Kunsill waqt laqgħa pubblika li saret f’ Novembru beda x-xogħol fuq ħames progetti li l-Kunsill jrid li jsiru fin-Nadur fl-erba’ snin li gejjin.  Permezz ta’ din il-ħarga ser nagħtukom fil-qosor x’ qed isir fuq kull progett.

(1) TRAFFIC MANAGEMENT

Kompla għaddej l-istudju.  Il-kumpanija ERDT lestiet it-tieni fazi li tikkonsisti minn pjanti għal xogħolijiet li jridu jsiru f’ seba’ junctions perikoluzi fin-Nadur.  Dawn ser jigu diskussi fil-Kunsill.

(2) ACCESS GĦALL-BAJJA TA’ SAN BLAS

Qed jitlestew il-pjanti u stejjem tax-xogħol li jrid isir biex jigu sottomessi lill-Awtorita’ Maltija għat-Turizmu biex tagħti l-fondi lill-Kunsill biex ikun jista’ jagħmel ix-xogħolijiet li hemm bzonn.

(3) CENTRU TAL-LOKAL

Il-kumpanija EMDP bdiet is-survey ta’ Triq Dicembru Tlettax u Pjazza San Pietru u San Pawl sabiex wara jkunu jistgħu jitlestew il-pjanti u jigu sottomessi lill-Awtorita’ ta’ Malta għall-Ambjent u l-Ippjanar.

(4) FACILITAJIET SPORTIVI FI TRIQ XANDRIKU

F’ dan il-post ser jibda x-xogħol fuq il-ground tal-football.  Din hija l-ewwel fazi tal-progetti.  Infatti nħargu t-tenders biex dan il-ground jinkesa bit-turf artificjali.  Ser issir ukoll gabbana ħdejn il-ground.

(5) RIJABILITAZZJONI TAL-BARRIERA TAL-QORTIN TA’ ISOPU

Il-kumpanija EMDP bidet is-survey tal-post biex isiru l-pjanti għal barriera, qortin, torri, wied ir-riħan u crasher l-antika fl-istess wied.  Malli jkunu lesti l-pjanti ser issir laqgħa pubblika biex wara napplikaw għal fondi mill-Unjoni Ewropeja biex isir dan il-progett importanti fil-lokal tagħna.

IT-TOROQ – TKOMPLI L-ĦIDMA BIEX AKTAR TOROQ JINKSEW BIT-TARMAC

Wara li fl-aħħar granet tlestiet Triq Ta’ Majza l-Kunsill kompla bil-pressjoni fuq il-kuntratturi biex matul ix-xahar ta’ Jannar jitkompla x-xogħol fuq numru ta’ toroq oħra.

Infatti matul Jannar huwa mistenni illi:-

1. Il-kuntrattur  P & J Debono Limited ngħata l-kuntratt sabiex jaqla’ u jagħmel mill-gdid Triq l-Andar.  Ix-xogħol mistenni jsir kollu matul Jannar.

2. Il-kuntrattur Road Construction Limited għandu jibda x-xogħol ta’ tqaxxir fit-toroq Agius de Soldanis, l-Isqof Buttigieg u Guze Bonnici.  Dawn it-toroq ser isiru kollha flimkien u mistennija jitlestew sal-aħħar ta’ Frar.

3. Il-kuntrattur Gatt Asphalting għandu jibda x-xogħol fi Triq l-Imnarja u parti minn Triq Xandriku.  Hawn l-ewwel xogħol li jrid isir huwa l-bdil tas-servizzi ta’ ilma mill-istess kuntrattur.[image: image8.jpg]


[image: image2.png]


[image: image3.png]



PAGE  
5

